   
[image: image2.jpg]

V E N D I M

PËR PARAQITJEN E PROPOZIMEVE PËR PLOTËSIMIN E  
KZAZ-së Nr. 73, QARKU KORÇË, DHE  KZAZ-së Nr. 2, QARKU SHKODËR

Komisioni Qendror i Zgjedhjeve, në mbledhjen e tij të datës 14.08.2013, me pjesëmarrjen e:

Lefterije
LUZI (LLESHI)-

Kryetare

Hysen 

OSMANAJ-


Anëtar

Klement 
ZGURI-


Anëtar

Vera

SHTJEFNI-


Anëtare

shqyrtoi çështjen me:
OBJEKT:
Për paraqitjen e propozimeve për plotësimin e përbërjes së KZAZ nr. 73, qarku Korçë, dhe KZAZ nr. 2, qarku Shkodër.
BAZA LIGJORE:
Neni 23, pika 1, germa “a”, neni 29 pika 1, germa “a”, pika 4, 5 dhe 6, të Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve,
V E R E N:
Komisioni Qendror i Zgjedhjeve, me vendimin nr. 765, datë 02.08.2013, ka përcaktuar për përbërjen e KZAZ nr. 2, qarku Shkodër dhe KZAZ nr. 73, qarku Korçë, partitë politike të cilave u lind e drejta të propozojnë anëtarë të këtyre Komisioneve të Administrimit Zgjedhor, të cilat u ngritën dhe do të funksionojnë për zgjedhjet e pjesshme të datës 1.09.2013. 
Referuar në dispozitivin e vendimit të sipërcituar, pika 1, germa “c” dhe pika 2, germa “c”,  Partisë Republikane Shqiptare, si parti e dytë e shumicës parlamentare, kjo edhe në bazë të numrit të votave të fituara në votimin për këshillat e njësive të qeverisjes vendore të vitit 2011, i njihej e drejta të propozonte një anëtar të KZAZ nr. 2, qarku Shkodër, dhe një anëtar të KZAZ nr. 73, qarku Korçë.

Partia Republikane, ndonëse në tejkalim të afatit procedural për paraqitjen e kandidaturave të përcaktuar me vendimin e KQZ nr. 753, datë 02.08.2013, nuk ka ushtruar të drejtën për të paraqitur propozime për anëtarë të KZAZ nr. 2, qarku Shkodër, dhe KZAZ nr. 73, qarku Korçë. Partia Republikane, si parti parlamentare ka  përfaqësuesin e saj me status të përhershëm pranë KQZ, megjithatë është njoftuar edhe shkresërisht për të drejtën për paraqitjen e propozimeve për anëtarë të KZAZ nr. 2 dhe 73, sikundër edhe për afatin e paraqitjes së këtyre propozimeve. 
Komisioni Qendror i Zgjedhjeve, në kushtet e mosparaqitjes së propozimeve nga Partia Republikane, për plotësimin e përbërjes së KZAZ nr. 2, qarku Shkodër, dhe KZAZ nr. 73, qarku Korçë, do të referohet në përcaktimet e nenit 29, të Kodit Zgjedhor, të ndryshuar.

Konkretisht, dispozita sipërcituar, në pikën 5 të saj, përcakton se “Nëse partitë politike të shumicës parlamentare dhe të opozitës parlamentare, që kanë të drejtë të paraqesin kandidatura për KZAZ, nuk e ushtrojnë këtë të drejtë në afatin e përcaktuar në pikën 2 të nenit 28 të këtij Kodi, kjo e drejtë u kalon automatikisht partive që vijnë në radhë me numër vendesh në Kuvend pas të parave, brenda grupimit përkatës. Kur kjo nuk është e mundur, propozimet bëhen sipas pikës 1 shkronja “a” të këtij neni. Nëse edhe këto parti nuk propozojnë anëtarë, KQZ-ja emëron kryesisht anëtarët e KZAZ-së deri në plotësimin e numrit të nevojshëm të anëtarëve për vendimmarrje”. 

Sa më sipër përcaktuar, në kushtet e mosparaqitjes së kandidaturave nga Partia Republikane, edhe pas kalimit të afatit ligjor, për plotësimin e përbërjes së KZAZ nr. 2, qarku Shkodër,  dhe KZAZ nr. 73, qarku Korçë, e drejta e paraqitjes së propozimeve i kalon automatikisht Partisë për Drejtësi, Integrim dhe Unitet, si parti që vjen në radhë brenda grupimit të partive të shumicës parlamentare.  

Në rast se Partia për Drejtësi, Integrim dhe Unitet, nuk do të paraqesë propozime për anëtarë të KZAZ nr. 2, qarku Shkodër, dhe KZAZ nr. 73, qarku Korçë, e drejta e propozimeve i kalon Partisë Demokratike,  në përputhje me përcaktimet e pikës 5 dhe pikës 1 shkronja “a” të nenit 29, të Kodit Zgjedhor, të ndryshuar.
Konsideruar detyrat e rëndësishme të KZAZ-së për administrimin dhe zhvillimin e zgjedhjeve, specifikisht të zgjedhjeve për organet e qeverisjes vendore, afateve të ngushta kohore për zgjedhjet e pjesshme të datës 1.09.2013, del domosdoshmëri plotësimi sa më parë i përbërjes së KZAZ nr. 2, qarku Shkodër dhe KZAZ nr. 73, qarku Korçë, plotësim i cili realizohet mbi bazën e paraqitjes në një kohë sa më të shkurtër të propozimeve nga partia politike së cilës i lind e drejta. 

PËR KËTO ARSYE:
Komisioni Qendror i Zgjedhjeve, mbështetur nenin 23, pika 1, germa “a”, nenin 29 pika 1, 5 dhe pika 6, të Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, 

V E N D O S I :
1. Për zgjedhjet e pjesshme për kryetar të Komunës Rrethinat, Qarku Shkodër, dhe për Kryetar të Komunës Dardhas, qarku Korçë,  për plotësimin e përbërjes së KZAZ nr. 2, qarku Shkodër, dhe të KZAZ nr. 73, qarku Korçë, përbërje e cila rezulton e paplotësuar nga mosparaqitja e propozimeve nga Partia Republikane, do të procedohet si më poshtë:

a.  Partia për Drejtësi, Integrim dhe Unitet, si parti që vjen në radhë brenda grupimit të partive të shumicës parlamentare, të paraqesë propozimin për një anëtar të KZAZ nr. 2, qarku Shkodër, dhe një anëtar të KZAZ nr. 73, qarku Korçë, brenda datës 13.08.2013;
b. Në rast të mosparaqitjes së propozimeve nga Partia për Drejtësi, Integrim dhe Unitet, brenda afatit të përcaktuar në germën “a”, propozimet për një anëtar të KZAZ nr. 2, qarku Shkodër, dhe një anëtar të KZAZ nr. 73, qarku Korçë, do të paraqiten nga  Partia Demokratike, si parti kryesore e shumicës parlamentare, brenda datës 14.08.2013.

2. Ky vendim hyn në fuqi menjëherë.

Lefterije

LUZI (LLESHI)-


Kryetare

Hysen 

OSMANAJ-



Anëtar

Klement 

ZGURI-



Anëtar

Vera


SHTJEFNI-



Anëtare

